
Predmet: Zahtjev za osiguranje pravilne primjene provođenja 
                Zakona o javnim nabavkama Bosne i Hercegovine 

 
Poštovani, 
 
Članovi Privredne komore Kantona Sarajevo, pored niza teškoća sa kojima se susreću u svom 
poslovanju, nailaze na poteškoće kada je u pitanju cijena tenderske dokumentacije koju određuju 
ugovorni organi. 
 
Članovi Komore, dnevno vrše preuzimanje tenderske dokumentacije kod različitih ugovornih 
organa, čije preuzimanje je  uvjetovano novčanim naknadama od 30, 50, 100, pa i 200 KM.  
Ukoliko bi se ugovorni organi pridržavali stvarnih troškova za tendersku dokumentaciju, tada bi 
komercijalna cijena jedne fotokopije iznosila 0,03 KM, što znači da bi otkup tenderske 
dokumentacije od 30 KM bio opravdan ako bi ista imala 1000 stranica, za 100 KM – 3300 stranica 
itd.  
Kao primjer ističemo nedavno 0bavještenje Ministrastva zdravstva Kantona Sarajevo i Zavoda 
zdravstvenog osiguranja Kantona Sarajevo, koji za otkup dokumentacije traže 200 KM ! što nije 
opravdano. 
 
Ovo obavještenje vam dostavljamo u prilogu. 
 
Činjenica je da većina ugovornih organa paušalno određuje cijenu tenderske dokumentacije, čime 
se krše odredbe Zakona o javnim nabavkama Bosne i Hercegovine («Službeni glasnik BiH», broj 
49/04, 19/05, 52/05, 92/05, 24/06 i 70/06). 
 
U Zakonu o javnim nabavkama Bosne i Hercegovine, u članu 18. naznačena je uloga Agencije da 
osigura pravilno provođenje ZJN. 
 
U stavu (4) reguliše se da ugovorni organ može za sve dobavljače odrediti jednaku novčanu 
naknadu koja se plaća za tendersku dokumentaciju. Novčana naknada će pokrivati/uključivati 
samo stvarne troškove kopiranja i dostavljanja dokumentacije dobavljačima. Zainteresirani 
dobavljač imaće pravo na uvid u tendersku dokumentaciju prije nabavke» 

U tački e) reguliše se da je u nadležnosti Agencije za javne nabavke «uspostava sistema za 
praćenje ugovornih organa u vezi s primjenom ovog zakona.» 
 
Očekujemo od Agencija za javne nabavke da, u skladu sa svojim ovlaštenjima i odgovornostima 
poduzme odgovarajuće mjere i osigura pravilnu primjenu svih propisa koji se odnose na javne 
nabavke, i uspostavi sistem praćenja ugovornih organa u vezi s primjenom ovog zakona, po 
mogućnosti putem dnevnog monitoringa. 
 
Nadamo se da ćete uvažiti stavove privrednika. 
U slučaju da su potrebna bilo kakva dodatna obrazloženja, stojimo Vam na raspolaganju. 
 
S poštovanjem, 
 
 
 
PREDSJEDNIK 
 
Kemal Grebo, dipl.oec. 
 
 
Prilog: Obavještenje od 30.12.2008. godine 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 


